
MANIOBRAK

Edozein maniobra 
egin aurretik, 

gidariak ASM araua 
hartu behar du 

kontuan.

• �Atzeraispilutik (eta zuzenean) begiratuz, maniobra 
segurtasunez egin daitekeela egiaztatu.

• �Maniobra seinaleztatu, gainerako erabiltzaileei ohartarazteko. 

• �Maniobra behar bezala egin.

ZIRKULAZIOAN SARTZEA 

• �Zirkulazioan sar gaitezke: 

- �jabetza mugakide batetik (garajetik, 
etxebizitzatik...)

- �bide batean geldituta edo aparkatuta 
egon ondoren. 

- �beste bide batera sartzeko bideetatik.
- �bide bateko zerbitzuguneetatik.
- �bide pribatu batetik.

• �Zirkulazioan sartzen garenean, pasatzen 
utzi behar dugu.

• �Azelerazio-errei (sarrera-errei) batetik 
sartzen bagara, hau egin behar dugu:

- �erreiaren hasieran, arriskurik gabe egin 
dezakegula ziurtatu,

- �geratu, beharrezkoa bada erreiaren 
hasieran pasatzen uzteko, eta

- �ondoren, abiadura handitu, sartzen 
garen bidearen abiadurara egokitzeko.

• �Ahal den neurrian, sartu nahi duten 
ibilgailuei erraztasuna eman behar 
diegu.

• �Sartzen ari direnak autobusak badira, 
herri barruan, behar izanez gero geratu 
egingo gara.

Ibilgailu-talde batzuetan, bidearen 
kanpotik sartzeak duen alde txarra da 
atzerantz ikuspenik ez dagoela; beraz, 
gidaria bidean angelu zehatz batean jartzen 
bada, ez du ezer ikusiko zirkulazioaren 
noranzkoetako batean.

Ibilgailu-taldeen gidariek arreta jarri behar 
dute zirkulazioan noiz sartu erabakitzeko; 
izan ere, geroago ez dute azelerazio handia 
izango, eta oztopo izan daitezke gainerako 
ibilgailuentzat eta bide-erabiltzaileentzat.

Oso garrantzitsua da bidearekiko 
perpendikular kokatzea, trakzio-

ibilgailuaren leihoetatik zirkulazioaren 
bi noranzkoak ikusteko.

Ikusi bideoa

https://youtu.be/ADGxWexbESo?si=QJIg7k6VLxiAAS_1

Alboranzko desplazamendua honako maniobra hau da:
• �ibilgailuak galtzadan duen posizioa nabarmen aldatzen duena, eskuinerantz edo ezkerrerantz.
• �zirkulatzeko erabiltzen ari zen erreiaz bestelako batean (oro har, albokoa) sartzen dena, osorik 

edo partzialki.

Besoarekin egindako seinalea gainerako erabiltzaileek ikusi dutenean eta maniobra egiten hasi 
aurretik amaituko da (gidariak bi eskuak bolantean jarri ahal izateko).

Ibilgailu-taldeek turismoek baino askoz angelu itsu 
gehiago dituzte; horregatik, honela egin behar dute 
alboranzko desplazamendua: 
• �erabiltzaile bat bera ere arriskuan jarri gabe, 

okupatu nahi den erreitik zirkulatzen ari diren 
ibilgailuen lehentasuna errespetatuz.

• �pixkanaka eta modu progresiboan.

ALBORANZKO DESPLAZAMENDUA 

Alboranzko desplazamenduak arrazoi 
hauengatik egin daitezke: 

• �geroago norabidea aldatzeko asmoz, errei 
bat hautatzeko.

• �bigarren ilaran dagoen ibilgailu bat 
gainditzeko.

• �beste ibilgailu bat aurreratzeko, erreiz 
aldatuz, etab.

Alboranzko desplazamendua aldez aurretik 
seinaleztatu behar da, dagokion norabide-
adierazlearekin (ahal dela), edo:

• �ezkerreko besoa posizio horizontalean 
luzatuta, esku-ahurra beherantz zabalduta 
(desplazamendua ezkerrerantz).

• �ezkerreko besoa gorantz tolestuta, 
esku-ahurra luzatuta (desplazamendua 
eskuinerantz).

Argi-seinalea maniobra 
amaitzean itzali egin behar da.

Ibilgailu-taldeen gidariek 
ziurtatu behar dute alboranzko 
desplazamendua segurtasunez 

egin dezaketela, inguruan 
zirkulatzen ari diren ibilgailuen 

aurrerabide normala aldatu gabe.

Aurreratzeko maniobra zirkulazio-noranzko bakarreko bideetan eta zirkulazio-noranzko biko 
bideetan egin daiteke. (Azken horietan arriskutsuagoa da).

AURRERATZEA

Aurreratu baino lehen, egiaztatu behar du:  
 �ez datorrela ibilgailurik kontrako noranzkoan.
 �aurrean zirkulatzen ari den ibilgailuak ez duela 
albo berera desplazatzeko asmoa adierazi.

 �atzetik zirkulatzen ari den gidari bat ere ez dela 
gure ibilgailua aurreratzen hasi.

 �aurreratu ondoren eskuineko erreira itzultzeko 
nahikoa leku dagoela.

Aurreratu baino lehen, 
seinale bertikalak 
eta horizontalak 
ikusi behar ditu, 
aurreratzea 
debekatuta ez 
dagoela egiaztatzeko.

Seinaleztatu egin 
behar du maniobra, 
alboranzko 
desplazamendua 
behar bada, 
ezkerreko 
keinukariarekin 
edo, bestela, 
ezkerreko 
besoarekin.

Bere ibilgailuaren potentzia eta azelerazioa egiaztatu behar ditu. Behar 
izanez gero, martxak jaistea komeni da, azelerazio-ahalmen handiagoa 
izateko; batez ere, luzera handiko ibilgailu bat aurreratu behar bada.

Ibilgailu bat baino gehiago aurreratu daitezke, baldin eta gidaria ziur 
badago aurrez aurre baten bat etorriz gero eskuineko erreira itzuli ahal 
izango duela, aurreratutako ibilgailu bat bera ere arriskuan jarri gabe.

Zalantzarik 
izanez 

gero, EZ 
aurreratu.

Aurreratzeko maniobra:

• �arau orokor gisa, ezkerretik egin behar 
da. (Herri barruan eskuinetik aurreratu 
daiteke, gutxienez bi errei mugatuta  
badaude noranzko bererako).

• �norabide-adierazleekin seinaleztatu 
behar da, aurreratu beharreko ibilgailua 
aurreratu baino lehen alboranzko 
desplazamendu bat egin behar baita, eta 
aurreratu ondoren beste bat.

• �aurreratutako ibilgailuaren abiaduran 
baino nabarmen handiagoan egin behar 
da (ez da erraza izaten ibilgailu-talde bat 
gidatzean).

 AURRERATU NAHI DUEN GIDARIAREN PORTAERA

Herritik kanpo, seinale akustikoekin (klaxonarekin) edo 
argi-seinaleekin (argi-distirekin) seinaleztatu behar da 
aurreratzeko asmoa, eta herri barruan, argi-seinaleekin:

• �aurrean zirkulatzen ari den ibilgailuaren gidariari, ezkerreko 
erreira desplazatzeko asmoa adierazi duenean eta, 
zentzuzko denbora baten ondoren, desplazamendua egiten 
ez duenean.

• �trenbide-pasaguneetan eta inguruetan bi gurpileko 
ibilgailuak aurreratzean, baldin eta, dimentsio txikikoak 
izatean, alboko ikuspena eragozten ez badute.

6
Ibilgailu motordunen gidariek honelako segurtasun-tartea utzi behar dute alboan: 
 �abiaduraren, bidearen zabaleraren eta galtzadaren ezaugarrien araberakoa, beste 
edozein motordun ibilgailu aurreratzean edo herri barruko bideetan aurreratzean. 

 �gutxienez 1,5 metrokoa herritik kanpo oinezkoak, bi gurpileko ibilgailuak, animaliek 
tiratutako ibilgailuak edo animaliak aurreratzean. Segurtasunagatik, herriko bideetan 
zikloak eta ziklomotorrak (edo haien taldeak) aurreratzean ere gutxienez 1,5 metroko 
alboko tarte hori uztea komeni da.

Ziklo edo ziklomotor bat, edo haien talde bat, aurreratzeko asmoa duen ibilgailuaren 
gidariak ondoko edo kontrako erreiaren edo, hala badagokio, galtzadaren zati bat edo 
osoa okupatu beharko du aurreratzeko. Gutxienez 1,5 metroko segurtasun-zabalera 
gorde beharko du, salbu eta galtzadak errei bat baino gehiago baditu noranzko 
bakoitzeko; kasu horretan, guztiz aldatu beharko da erreiz. Debekatuta dago kontrako 
noranzkoan zirkulatzen ari diren txirrindulariak arriskuan jarriz edo oztopatuz 
aurreratzea, baita bazterbidetik zirkulatzen ari badira ere.
Txirrindulariak arriskuan jarriz edo oztopatuz edo 1,5 metroko gutxieneko tartea utzi 
gabe aurreratzeak 6 puntu galtzea dakar.

 AURRERATUTAKO IBILGAILUAREN GIDARIAREN PORTAERA

Debekatuta dago aurreratua izango den 
ibilgailuaren gidariak abiadura handitzea eta 

aurreratzea eragozten edo zailtzen duten 
maniobrak egitea.

Ibilgailu astunen, tamaina handiko ibilgailuen edo abiadura-muga jakin bat errespetatzera 
behartutako ibilgailuen gidariek, galtzadaren eskuineko ertzera hurbildu ezin badira eta 
aurreratzea segurtasunez egin badaiteke, honako hauek egin behar dituzte:
• �besoa horizontalki zabaldu eta zenbait aldiz atzetik aurrera mugitu, ahurra aurrerantz izanik 

(edo, bestela, eskuineko keinukaria piztu, seinalea besoarekin egitea egokia iruditzen ez 
bazaie).

• �abiadura moteldu edo ahalik eta azkarren bazterbidera hurbildu (ahal izanez gero), atzetik 
doazenei bidea uzteko, baldin eta ezin badira erraz eta arriskurik gabe aurreratuak izan 
kontrako noranzkoko zirkulazioaren dentsitateagatik, galtzadaren zabalera nahikoa ez delako 
edo errepidearen profilagatik edo egoeragatik.

Gidariak, atzetik datorren beste batek 
aurreratzeko asmoa duela ikusten badu, 
galtzadaren eskuineko bazterrera hurbildu 
behar du, salbu eta ezkerrera biraketak egiten 
direnean edo norabidea harantz aldatzen denean 
edo alde berean gelditzen denean; halakoetan, 
ahalik eta gehien hurbildu behar du ezkerrera, 
baina kontrako noranzkoan zirkula dezaketen 
ibilgailuen martxa oztopatu gabe.

